
Kultivonin kanabis, arrestohen tre persona në
Bulqizë, sekuestrohen 2 armë gjahu
25 Korrik, 2023 13:29

BULQIZË

Finalizohet pas një hetimi 2-mujor me metoda proaktive, operacioni

policor antikanabis i koduar “Gracka”, kundër kultivimit të bimëve

narkotike.

Vihen në pranga 3 shtetas që ushtronin veprimtarinë kriminale të

kultivimit të bimëve narkotike.

Sekuestrohen 2 armë gjahu që u gjetën në banesën e njërit prej

shtetasve të arrestuar, të cilat i përdorte dhe për ruajtjen e miniserës ku

kishin kultivuar lëndën narkotike.

Në zbatim të detyrave të përcaktuara në planin operacional

mbarëkombëtar, të hartuar nga Drejtoria e Përgjithshme e Policisë së

Shtetit, për intensi�kimin e kontrolleve, me shërbime të shtuara dhe

logjistikë bashkëkohore, me qëllim parandalimim dhe goditjen e

tentativave të kultivimit të bimëve narkotike, si rezultat i kontrollit të

territorit, shërbimet e Komisariatit të Policisë Bulqizë, në një zonë të

pyllëzuar të fshatit Golevisht, kanë konstatuar një miniserë brenda së

cilës dyshohej se kultivoheshin bimë narkotike.

Më pas, shërbimet e Policisë e kanë mbajtur në kontroll këtë zonë dhe

kanë referuar materialet në Prokurori, e cila regjistroi procedimin

penal.

Në vijim të hetimeve me metoda proaktive janë siguruar prova ligjore

për tre shtetas të cilët kishin kultivuar bimë narkotike në një miniserë

dhe më pas do t’i transportonin në pyll, me kafshë pune, me qëllim

mbjelljen e tyre në tokë.

Pas sigurimit të provave, Gjykata e Shkallës së Parë të Juridiksionit të

Përgjithshëm Dibër ka lëshuar urdhrat e ndalimit për 3 shtetas, të cilat

janë ekzekutuar menjëherë nga shërbimet e Policisë. Konkretisht janë

ndaluar shtetasit:

A. C., 52 vjeç, banues në Peshkopi;

A. C., 30 vjeç dhe E. L., 34 vjeç, të dy banues në fshatin Viçisht, Bulqizë.

Nga hetimi proaktiv rezultoi se këta shtetas kishin kultivuar në një

miniserë, dhjetëra bimë narkotike, të cilat më pas kanë tentuar t’i

transportojnë me kafshë pune, në pyll, me qëllim mbjelljen e tyre në

tokë.

Gjithashtu, shërbimet e Policisë kanë ushtruar kontroll në banesën e

shtetasit A. C., ku janë gjetur dhe sekuestruar 2 armë gjahu që ai i

mbante pa leje.

Vijon puna për identi�kimin dhe kapjen e shtetasve të tjerë të

implikuar në këtë veprimtari kriminale.

Materialet procedurale i kaluan Prokurorisë pranë Gjykatës së Shkallës

së Parë të Juridiksionit të Përgjithshëm Dibër, për veprime të

mëtejshme.

